
  سلسلة دروس " أسماء الله الحسنى "

  حازم شومان


  
  عليكم ورحمة الله وبركاته. اخواني واخواتي في الله لا زلنا مع جنة اسم الله الوكيل. في ظلال السلام الداخلي الرهيب اللي اسم الله الوكيل بيعمله نفسياتنا وحياتنا وقلوبنا وارواحنا. معرفة الله هي سر تحويل الحياة لجنة يا جماعة. والله علاجنا كلنا في معرفة الله. معرفة الله هي
  -
    
      00:00:00
    
  



  لسيدنا يوسف وجه بها الشهوة. رب السجن احب الي مما يدعونني اليه. معرفة الله هتغير طعم الطاعة. طعم التكليف. هتغير طعم السجود والركوع والصيام والذكر والعبادة. معرفة انها تغير طعم الحياة كلها. معرفة انها تغير حتى طعم الابتلاء. لانك هتعرف
  -
    
      00:00:20
    
  



  حكمة الابتلاء ايه وهو جاي من عند مين ؟ معرفة الله سبحانه وتعالى كفاية الرضا اللي هيملى حياتك من اسم الله الحميد. والتسليم اللي هيملى حياتك من اسم الله الاعلى. والاطمئنان اللي هيملى قلبك من اسم الله الوكيل. والاستبشار اللي هيملى روحك من اسم الله الودود. هتعيش
  -
    
      00:00:40
    
  



  في جنة يا وكيل وكلناك. وكلناك في توسيع ارزاقنا. يا وكيل وكلناك في تفريج كرباتنا. يا وكيل وكلناك في قضاء حوائجنا يا وكيل. وكلناك في هداية قلوبنا يا وكيل. وكلناك في صدق توبتنا من كل
  -
    
      00:01:00
    
  



  بذنب الوكيل الوكيل بيحل لك كل مشاكل حياتك. وبيطمنك وبيفرحك وبيعيشك في سلام داخلي. هو يعني ايه التوكل؟ يعني انك تبقى عارف ان هي ايه هو؟ هو اللي هيقضي عنك ديونك. هو اوعى تتوكلي على جمالك. اوعى تتوكل على شركة والدك. اوعى تتوكل على حتة الارض اللي باباك سايبها لك. اوعى
  -
    
      00:01:20
    
  



  اتوكل على مركز والدك في الجامعة ان هو هيعينك. اوعى تتوكل على اوعى تتوكل على املاكك ولا اموالك ولا عقاراتك ولا مواهبك ولا عقليتك ولا تفكيرك ولا اوعى تتوكل على اي حاجة. يا اخوانا الاسباب بدون رب الارباب. سراب في سراب
  -
    
      00:01:40
    
  



  الوكيل. حلقة النهاردة بتقول لك ونعم الوكيل. احنا عشنا خمس حلقات مع حسبي الله. عايزين نعيش بقى يعني ايه ونعم الوكيل. يعني ايه ايه ان فين سمعك من سمعه؟ فين بصرك من بصره؟ فين قدرتك من قدراته سبحانه وتعالى؟ فين التراب من رب الارباب؟
  -
    
      00:02:00
    
  



  يعني ايه نعم الوكيل؟ يعني ان هو اللي هيعمل لك كل حاجة. هو اللي هيخلص لك كل حاجة. هو اللي هيوسع رزقك وهو اللي هيفرج كربك ولا يحقق احلامك العمل عمل ربنا؟ هنبدأ حلقة النهاردة بيعني ايه توكل؟ يعني ايه وكيل؟ يعني ايه الله الوكيل واحنا بناخد النهاردة
  -
    
      00:02:20
    
  



  ظلال ونعم الوكيل. ان احنا نعيش في المعنى ده. خدي بالك ما ينفعش ما تتوكليش على حد. ما ينفعش اصلا مستحيل. عشان كده ربنا قال وعلى الله فتوكلت كانوا ليه على الله؟ ليه التقديم اللي بيفيد الاختصاص؟ لان كده كده قلبك معتمد على حاجة. كده كده قلبك متعلق على نفسك بقى على معارفك على فربنا قال لك
  -
    
      00:02:40
    
  



  اوعى تعتمد على حد غيري. يعني ايه الوكيل؟ يعني العمل عمل ربنا. يعني اللي اللي هيعمل كل حاجة لك هو ربنا عارف لما قضية كبيرة وتقول لي انا وكلت اكبر محامي في البلد الناس كلها تطمن. عارف لما تصلح عربيتك في التوكيل يعني ايه صلحت عربيتي؟ في توكيل مرسيدس او توكيل بي ام او
  -
    
      00:03:00
    
  



  يعني ايه صلحتها؟ يعني التوكيل ده كأنه هو المصنع الام. اللي صنع العربية فترجع لك فابريكة تماما. يعني ايه وكيل اعمالي؟ واحد اعمل عني كل حاجة. يعني ايه توكيل رسمي عام لما تسق في حد اوي ؟ لما تسق في محامي اوي اوي اوي. تعمل له توكيل رسمي عام. يعني يروح البنوك
  -
    
      00:03:20
    
  



  باسمك يحط فلوس او يسحب كل فلوسك. يعني يروح المصالح الحكومية باسمك يعني يبيع ويشتري باسمك. يعني يتعامل في كل فكان كانه هو انت يعنيه يمضي على العقود كلها باسمك يعني يروح كل المحاكم ويرفع قضايا باسمك. طب هو انا لما بوكل محامي
  -
    
      00:03:40
    
  



  ما بوكله ليه؟ ليه بعمل له توكيل؟ لان انا ما اعرفش حاجة في القضايا. انا عايز واحد يكون فيه تلات شروط. الشرط الاولاني عشان يبقى وكيلي. الشرطي يبقى عنده علم بالتفاصيل والاسرار والخفايا. انا ما اعرفش القانون ودهاليزه. ما اعرفش المحاكم وانواعها. ما اعرفش شروط ملىء الورق بتاع رفع القضايا. ما اعرفش
  -
    
      00:04:00
    
  



  فن المرافعة ما اعرفش يعني ايه نقض ويعني ايه استئناف ويعني ما اعرفش هو يعرف. يبقى الاول حاجة انه يبقى عارف التفاصيل والاسرار والخفايا. تاني حاجة يقدر يبقى عنده نشاط انه يتابع مصالحك بقى ويتابع امورك وما يتكسلش عنها. يبقى انت نايم وفيه حد متابعك كله امورك. تالت حاجة
  -
    
      00:04:20
    
  



  انه يبقى فعلا عايز مصلحتك. فعلا عايز يجيب لك احسن حاجة. فعلا لو انت نزلت مش هتعمل احسن من اللي هو هيعمله لك. يبقى عنده امانة عنده انتماء لك عنده وفاء لك. فعلا عايز احسن حاجة يعملها لك. التلات شروط دول لما يجتمعوا في واحد يبقى ناوي وكيلك في المسألة. عشان كده ليه
  -
    
      00:04:40
    
  



  ربنا هو الوكيل. لما تيجي تدبح في العيد الكبير يقول لك وكلنا وتوكل. الجمعيات الخيرية تقول لك وكلني يعني ايه وكلنا؟ بدل ما تنزل وتقعد تدور على احسن خروف خوف او دبيحة وبعد كده تقعد تأكلها وبعد كده تدبحها. وبعد كده ممكن اللحمة تبوز منك طب توديها افريقيا للفقراء ازاي؟ ولا توزعها على
  -
    
      00:05:00
    
  



  السكين ازاي ولا وبهدلة وتعب ويقول لك يا عم اقعد في بيتك وما لكش دعوة وكلنا وكلنا دي يعني انا هعمل احسن من اللي انت هتعمله. وانت في قمة الراحة هو ده معنى وكلنا يا جماعة. يقول لك توكيل آآ المحل الفلاني في مصر. توكيل الملابس الفلانية في مصر. يعني ايه التوكيل؟ يعني الشركة الام مسلا
  -
    
      00:05:20
    
  



  في امريكا ما تقدرش تفتح فرع في كل مكان في العالم. ففي كل مدينة بيجي واحد بيقول لها انا هجيب لك محل في اجمل موقع. وهفرشه احسن فرش ومش هحط فيه غير السلعة بتاعتك. وهخلي شكله والوانه نفس اللون بتاعك بالزبط اللي في البلد الام. وهرعى مصالح الماركة والتريد
  -
    
      00:05:40
    
  



  بتاعتك احسن ما انت هترعيها. بالزبط. اهو ده بقى اسمه الوكيل بتاع التوكيل بتاع التريد مارك ديت في البلد اللي انت عايش فيها كلمة وكيل دي كلمة كبيرة قوي يا جماعة. ان ربنا يعرض عليك انه يبقى وكيلك. ان ربنا سبحانه وتعالى يعرض عليك. انه يبقى وكيلك. يعني انا لو عندي وكيل اعمال هيشيل
  -
    
      00:05:59
    
  



  عني كل حاجة كل حاجة وفاهم كل حاجة وعارف كل حاجة وقوي وقدير ونشيط وبيراعي مصالحي. ايه النعمة الجبارة دي! ما بالك لو وكيلك هو الله. ما بالك لو اللي هيصلح حياتك واللي هيشيل امورك واللي هيشيل عنك حمولة الدنيا الرهيبة. هو الله ما بالك لو العمل عمل ربك
  -
    
      00:06:19
    
  



  يعني ايه توكل؟ التوكل يعني انك تعود تعيش بالله التوكيل ان انا اسندت مهام حياتي لمن يقوم بها باحسان وخبرة وده الفرق بين التوكل والاخلاص. التوكل ان تعيش بالله. الاخلاص ان تعيش لله. فالتوكل
  -
    
      00:06:39
    
  



  كون انك انت عايش بالله خلاص انا بك انا بك واليك انا بك يا رب انا كل اموري بقت بتقضى بك ست بسيطة في الايام اللي احنا عايشين فيها دي
  -
    
      00:06:59
    
  



  سجدت فاحد اخوانا سمعها وهي ساجدة قالت كلمة زلزلت قلبه وزلزلت قلوبنا كلنا. سجدت وبتقول لربنا ست بسيطة جدا. يعني ممكن لا بتقف ولم تكتب بتقول له عملت لي ايه ؟ في الموضوع اللي انا كلمتك فيه امبارح يا رب. اهو ده التوكل. عملت لي ايه ؟ العمل عملك انت
  -
    
      00:07:09
    
  



  يا رب العمل عمل ربنا اقعد بقى قولها لقلبك هو. هو اللي هيرزقني. هو اللي هيوسع رزقي. هو اللي هيغير حياتي. هو اللي هيحل مشكلتي ولا يشفيني من المرض الفلاني
  -
    
      00:07:29
    
  



  هو انا بسعى في الاسباب بس انا سعي في الاسباب زي سعي السيدة هاجر كده ما بين الصفا والمروة هي سعت في اتجاه والفتح جه من اتجاه تاني. فهي بتسعى
  -
    
      00:07:39
    
  



  اعباد لله انما الفتح ما لكش دعوة هيجي فين وهييجي امتى وهييجي ازاي وهييجي منين ما لكش دعوة خالص. خالص انت سبب زيك زي اي سبب وربنا هو الوكيل سبحانه وتعالى ونعم الوكيل. ونعم الوكيل. وهب ابن منبه يعني روى عنه الامام الذهبي في الكبائر
  -
    
      00:07:49
    
  



  قصة رهيبة من يعني قديم الزمان بقى اسرائيليات اللي النبي عليه الصلاة والسلام قال لا تصدق ولا تكذب. يعني واحدة ست عجوزة لقت يعني بنت صغير كده جنب قصر من قصور العظماء فبنت كوخ صغير كده تأوي ليه ؟ فالراجل الملك ده نازل مرة يلف حوالين القصر فلقى الكوخ الحقير ده فقال ده بتاع مين
  -
    
      00:08:09
    
  



  واحدة ست غلبانة ايه تدوق! ازاي ده يبقى جنب القصر بتاعي! الست رجعت كانت بتسعى على رزقها في السوق! فرجعت رفعت راسها للسما! اول ما لقت كوخها ما يدوب وقالت يا رب كنت اسعى على رزقي فاين انت يا رب؟ انا يا رب كنت في رزقي هي هي هنا يا جماعة الكلمة يعني ايه
  -
    
      00:08:29
    
  



  اعمل عملك يا رب انت اللي بتحميني انت اللي حامي ضهري. انا يا رب ما كتش موجودة بس انت موجود يا رب. بس انت يا رب العمل عملك يا رب فانتقم
  -
    
      00:08:49
    
  



  من الزالم وازال الله قصر الزالم وملك الظالم. ربنا كبير اوي ان العمل عمل ربنا هو ده التوكل وهو ده المعنى اللي احنا عايزينه عايش في ايه؟ يعني ايه ونعم الوكيل؟ خدوا بالكم بقى يا جماعة. انا عايز اكلمكم الوقتي يعني ايه نعم الوكيل؟ يعني ايه ربنا عمل ايه للي توكلوا عليه؟ حاجات
  -
    
      00:08:59
    
  



  حاجات تطير العقل حاجات تغير حياتك تماما. حاجات تغير تفكيرك في الحياة تماما. النبي عليه الصلاة والسلام خد بالك انت نجاحك في الحياة مش على قد نجاحك في السعي والله ابدا والله وان لم يكن من الله عون للفتى فاول ما يجني عليه اجتهاده. ياما اجتهاد ناس كان سبب الوبال عليها
  -
    
      00:09:19
    
  



  وسبب خرابها وياما ناس رمت نفسها من فوق قصور قتلت نفسها. ياما ناس موتت نفسها وشنقت نفسها جوة افخم في افخم المنتجعات السياحية. اوعى تفتكر ان آآ ان انت بك في حاجة بتحصل في الدنيا. يعني ايه نعم الوكيل؟ اللي توكل عليه. مش اللي سعى
  -
    
      00:09:39
    
  



  بهدل وتعب. اللي توكل عليه عمل له ايه ؟ نجاحك. نجاحك في الحياة على قد نجاحك في التوكل. انجح انسان في الدنيا كان سيدنا محمد عليه الصلاة والسلام لانه انجح واحد توكل على الله. نجاح النبي انه وصل لمقام الوسيلة. والفضيلة ده شيء مزهل. الاول على البشرية بكل عصورها في الفردوس الاعلى
  -
    
      00:09:59
    
  



  نجاح النبي انه وصل للمقام المحمود الاول على البشرية في الخمسين الف سنة. يوم القيامة. نجاح النبي ان هو وحد الجزيرة العربية وعمل المعجزات نجاح النبي في الدين انه وصل لقمة الدين وقمة الدنيا والصحابة اعظم شخصيات في التاريخ التفت حوالين نجاح النبي بجميع المقاييس
  -
    
      00:10:19
    
  



  جوة بيته برة بيته كاب كزوج كقائد كحاكم. كمجاهد كعابد كداعي الى الله. كانسان كاب نجاح النبي في كل اصل ادوار حياته كان بسبب التوكل على الله. النبي عليه الصلاة والسلام كل حاجة ربنا طلبها من النبي. النبي رجع طلبها من ربنا. كل حاجة عارف لما ابوك يقول لك هات لي فلوس تقول له
  -
    
      00:10:39
    
  



  طب هات لي فلوس عشان اديك فلوس. ما هو انا ما عييش حاجة. ربنا يقول له صل يقول ربي اجعلني مقيم الصلاة. ربنا يقول له اذكرني. يقول ربي يقول اللهم
  -
    
      00:10:59
    
  



  على ذكرك. ربنا يقول له اشكرني يقول رب اوزعني ان اشكر نعمتك. النبي عليه الصلاة والسلام كان بيقول لربنا ولا تكلني الى نفسي طرفة عين. شف التوكل شوفوا هو نجح النجاح المزهل ده ليه؟ النجاح الرهيب ده ليه؟ ليه؟ لانه بيقول يا رب طرفة العين دي بتحصل في فيمتو سانية
  -
    
      00:11:09
    
  



  اقل من جزء من السنة بيقول له يا رب انت لو سبتني جزء من السانية اضيع. حياتي كلها تنهار. يا رب ما تتخلاش عني ولا سانية. ما تسبنيش يا رب ارتب اموري وامور دعوتي
  -
    
      00:11:29
    
  



  حياتي وامور بيتي وامور رزقي وامور صحتي وامور شفائي وامور عبادتي وامور قيام الليل. يا رب ما تسبنيش لحزة. ما تسبنيش يا رب لحزة في ليل تنهار ولا صبح ولا ضهر ولا مغرب ولا عشاء ما تسبنيش يا رب. ما تسيبنيش كان بيقول يا مقلب القلوب ثبت قلبي على دينك. ما هو قلبه في السما. بيقول
  -
    
      00:11:39
    
  



  قل له سبته لي كده بقى يا رب. عشان كده سبات مزهل. عشان كده يقين مزهل. عشان كده احوال قلبية مزهلة. عشان التوكل على الله وتعالى ربنا في صحيح البخاري سميتك المتوكل الوحيد اللي خد كلمة المتوكل في البشرية سيدنا محمد. عليه الصلاة والسلام. ربنا اللي
  -
    
      00:11:59
    
  



  طب ما كده لانه اعلى واحد في الدنيا حقق معنى التوكل. عشان كده بقى انجح واحد في الحياة ومايكل هارت قال العظماء مائة واعظمهم محمد وبرناردي شو قال لو كان محمد بيننا لحل مشاكل العالم وهو يحتسي فنجانا من القهوة وكل عظماء التاريخ قالوا ده اعزم
  -
    
      00:12:19
    
  



  شخصية في تاريخ البشرية ليه؟ عشان لانه كان انجح واحد في التوكل على الله سبحانه وتعالى. الحرب العالمية والتحالف العالمي اللي اتعمل ضد النبي عليه الصلاة والسلام في غزوة الاحزاب. النبي ضربه ازاي ؟ كان بيقول والله لولا الله لولا انت ما اهتدينا
  -
    
      00:12:39
    
  



  ولا تصدقن ولا صلينا خلق افعال العباد. ده من اعظم العقائد اللي هتخلي يقينك في الله مية في المية. لك مشيئة ولك ارادة وربنا اداها لك. وانت قصي وانت مخير. ما انتاش مسير في اختياراتك في الحياة. ولكن شف النبي عليه الصلاة والسلام بيقول لربنا ايه. شف التوكل والله لولا انت ما اهتديت
  -
    
      00:12:59
    
  



  ولا تصدقنا ولا صلينا ولا اعرف اصلي ولا اعرف ولا اعرف حاجة يا رب. يا رب هي بك انت الصحابة خير قرون البشرية كلها. ليه؟ عشان انجح ناس في التوكل. التوكل ده سر النجاح. انت عارفة اعمالنا ما لهاش اسر ليه؟ اعمالنا ما لهاش
  -
    
      00:13:19
    
  



  اسر لانها اعمال بشرية. ما هو الاعمال البشرية على قدر البشر. وتأثيرها على قدر تأثير البشر. وزكاءها واتقانها على قدر اتقان البشر انما التوكل. توكل بيعمل لك نقلة جبارة ليه ؟ لان العمل بقى عمل ربنا ما عدش عملك انت. فاللي بيشتغل بحق وحقيقي هو ربنا. اللي بيعمل بحق وحقيقي هو ربنا. فالعمل
  -
    
      00:13:36
    
  



  بقى عمل ربنا. فبقى قدرة ربنا وعلم ربنا وبركة ربنا. فالعمل بقى فيه بركة. فالعمل بقى فيه امتداد. مت وبعد موتك بمتين سنة لسة اسار اعمالك موجودة. انما الاعمال البشرية فانيا فناء اصحابها. التوكل هيدي لعملك اثر. التوكل هيعمل لك نقلة
  -
    
      00:13:56
    
  



  انت في حياتك التوكل انت انت عمرك ما هتقدر تعمل حاجة من غير التوكل توكل والحل. التوكل هو الحل. انت من غير التوكل الحل الوحيد بانك انت تحل مشاكلك في التوكل. والله يا جماعة الكلام ده ما فيه اي مبالغة. الكلام ده انا باديكم الوقت البراهين عليه في الحلقة بتاعة ونعم الوكيل. انت مش
  -
    
      00:14:16
    
  



  طب تقدر تغير امكانياتك الا بالتوكل. تغيير امكانياتك متوقف على توكلك على الله. تحقيق احلامك متوقف على توكلك على الله. تفريج كرباتك توقف على توكلك على الله تحرير فلسطين متوقف على توكلك على الله كل حاجة. عشان كده من الحاجات المزهلة في القرآن والسنة ان ربنا كل ما بيطلب منك حاجة يقول لك
  -
    
      00:14:36
    
  



  توكل كانك انت ما تقدرش تعمل حاجة اصلا. ده انت وانت خارج من بيتك بسم الله توكلت على الله. طب داخل بيتي داخل انام هو انا داخل اعمل ايه يعني؟ بسم الله ولجنا وبسم
  -
    
      00:14:59
    
  



  خرجنا وعلى الله ربنا توكلنا. تتوكل حتى في النفس. داخل بيتك توكل خارج من بيتك. توكل ولا تكلني الى نفسي طرفة عين. في رمشة عينيك توكل رمشة العين دي اسهل حتى من النفس. يعني ابسط منعكس لا ارادي بيعمله الانسان. توكل توكل على الله. ربنا لما بيتكلم على
  -
    
      00:15:09
    
  



  لما ربنا سبحانه وتعالى بيتكلم على لحزة الهداية. عايز الناس تهتدي وما لنا الا نتوكل على الله. وقد هدانا سبلنا هداننا. هداني بكل البعد اللي انا كنت في ما يديش الناس فانا متوكل على الله في هداية الناس. زي ما ربنا هداني. ربنا لما اتكلم عن اصعب لحزة في حياة انسان انقطاع مصدر الدخل
  -
    
      00:15:29
    
  



  طرد من الشقة والطار تخيل واحد جا لك طردك من بيتك وبعت بدون مأوى واترفدت من شغلك هو ده كان احساس المرأة المطلقة زمان. لان المرأة زمان كان معه شهادة ولا كان معه تعليم ولا كان ولا فيه حاجة في الدنيا. ففي سورة الطلاق واحدة خارجة من بيت راجل لا تملك شيء في الدنيا. ربنا قال لها ايه
  -
    
      00:15:49
    
  



  ده باب البيت كده شعار مكتوب لها. ومن يتوكل على الله فهو حسبه. لحزة لما الدخل اتقطع ومن يتوكل توكل. النبي في الصف انت الخليفة في الاهل. النبي وهو بيموت الله خليفتي على كل مسلم. وانت بتموت سب ربنا لولادك تركت لهم الله
  -
    
      00:16:09
    
  



  هو ده التوكل. ربنا لما اتكلم عن لو انت عايز تنجح في حياتك فازا عزمت فتوكل اي عمل بقى. اي عمل عايز تنجح فيه اي مشروع داخل فيه عايز تنجح فتوكل. طب فيه عدو بيهددني اعرض عنهم وتوكل. يبقى سبب الحفز التوكل. طب انا عايز انتصر في المعركة اللي انا داخل فيها
  -
    
      00:16:29
    
  



  اه خد بالك ان ينصركم الله فلا غالب لكم. وان يخذلكم فمن ذا الذي ينصركم من بعده؟ وعلى الله فليتوكل المؤمنون. يبقى عايز تنتصر توكل. طب انا يا رب مش عايز افشل في حياتي. مش عايز افشل في دراستي. مش عايز افشل في جوازي. مش عايز افشل يا رب. يا رب انا ما عدتش عايز افشل خلاص. انا
  -
    
      00:16:49
    
  



  نفسيا ما عدتش عايز افشل. از همت طائفتان منكم ان تفشلا. والله وليهما. وعلى الله فليتوكل المؤمنون. مش عايز تفشل توكل طب عايزين نحرر فلسطين. ادخلوا عليهم الباب فاذا دخلتموه فانكم غالبون وعلى الله فتوكلوا. هنحرر فلسطين بالتوكل وهننجح بالتوكل
  -
    
      00:17:09
    
  



  وهنحفظ بالتوكل. تعالوا نشوف جميع الشخصيات العظيمة في التاريخ. تعالوا نشوف الشخصيات المزهلة. لقمان عبد راجل عبد يعني راجل خادم من اسوان من قعر صعيد مصر. ما بين مصر والسودان. واعد عبد يتحط اسمه على صورة. ويبقى حكيم الزمان. وربنا يجعله اية من ايات
  -
    
      00:17:29
    
  



  ربنا في الحكمة ليه ؟ عشان كلمة ياتي بها الله. يا بني انها ان تكن مثقال حبة من خردل. لو احلامك دي قد كداهو فتكن في صخرة او في السماوات او في الارض حلمك ده في المريخ. ما حدش يقدر يوصل له اصلا. يأتي بها الله. العمل عمل ربنا اللي يقدر يجيبها ربنا. التوكل بتاعه ربنا
  -
    
      00:17:49
    
  



  فرفعوا به سيدنا يعقوب. سيدنا يعقوب ابنه اتاخد منه. جا له يقولوا له ابنك اتاخد. ابنك ضاع. ابنك اتاكل. قال فصبر جميل. فصبر جميل دي كلمة ينفع تتقال آآ وانا قاعد على مكتب انما بيتاخد مني! هو انا لسة في عقل! هو انا لسة في قلب! هو انا لسة في مشاعر ولا
  -
    
      00:18:09
    
  



  ده جبل فصبر جميل. ربنا هو الوكيل بعد خمسة وتلاتين سنة يروح منه ابنه التاني بنيامين. ييجوا يقولوا له ابنك التاني ضاع. اتسجن ومصر يقول فصبر جميل جبل. خمسة وتلاتين سنة معاوي الابتلاء قاعدة تهد فيه. توكلوا على الله ما اتهدش. في الاخر باقي اية من
  -
    
      00:18:29
    
  



  ربنا نبي من انبياء الله العظماء. يوسف ابن يعقوب المتوكل ابن المتوكل. يوسف. يوسف ده طفل عبد يعني استعبد في دخل مصر طفل يا عبد يعني انتم متخيلين يا جماعة ويبقى من ملوك مصر ومن حكام مصر يوسف اول ما امرأة العزيز هجمت عليه قال ايه معاذ الله الحقني يا رب انجدني يا رب
  -
    
      00:18:49
    
  



  طب واول ما النسوة اجتمعوا عليه مع امرأة العزيز قال ايه؟ قال والا تصرف عني كيدهن اصب العين. انت يا رب هي بك مش بي. مش بتقواي ولا انا المؤمن ولا انا ولا انا اللي واصل ولا انا الخاشع. انا يا رب والله. والله ما اقدر اغض بصري في الشارع الا وانت ما عنتنيش. والله
  -
    
      00:19:09
    
  



  يا رب ما اقدر ابعد عن ابسط المعاصي السر. ابسط معاصي السر. يا رب والله لو ما اعنتني ده نتفرج على مواقع فاسدة وانهار واضيع طب ده انا ده انت اللي مسبتني. انا مش متدين. انا مش الايمان يا ما هنا يا ما هناك. انا يا رب كل اللي الناس مغرورة به في ده سترك علي. انما
  -
    
      00:19:29
    
  



  يا بيك انا بك وقلبي بك ونفسيتي بك. وحياتي بك يا وكيل وكلتك في كل اموري. وكلتك تشيل عني كل حمولي وكلتك تأدي عني كل ديوني. وكلتك تحقق لي كل احلامي. وكلتك تعيني اني ارضيك. وتوصلني للفردوس الاعلى
  -
    
      00:19:49
    
  



  من ايد حبيبك محمد عليه الصلاة والسلام وكلتك. وكلتك ترحمني في قبري. وترحمني يوم القيامة. الوكيل يا جماعة اسم جبار بيجيب سلام داخلي وسلام نفسي رهيب. تعالوا نشوف نمازج مزهلة. انا مش عارف انا هلحق في الحلقة دي. اني اجيب لكم القصص
  -
    
      00:20:09
    
  



  واقعية ولا لأ لان في قصص واقعية كتير جدا عايز اقولها لكم ولكن تعالوا نشوف نمازج حفز تطير العقل في القرآن تطاير العقل والله يا جماعة. يعني يعني ايه سيدنا محمد عاش ومات على سريره؟ دي مش معجزة. يعني ايه واحد وقف في وش قصرة وقيصر
  -
    
      00:20:28
    
  



  واهرقني وجيوش العالم وابو جهل وابو لأ وفي الاخر مات على سريره ازاي يعني؟ يعني ايه سيدنا ابراهيم يموت آآ على سريره يعني ايه يعني ايه واحد وقف في وش النمرود وامبراطوريات العالم وقدام ملك مصر وقدام وفي الاخر ما حدش عمل له حاجة. يعني ايه يعني؟ يعني ايه هود؟ ده هود ده اتسمى
  -
    
      00:20:46
    
  



  طب اسمه عشان الحتة بتاعة التوكل ده ايه؟ يعني ايه هود اللي وقف في وش عادل؟ اولى امريكا ما امريكا دي عادت ثانية. يعني ايه هود ما حدش يقدر يعمل له حاجة
  -
    
      00:21:06
    
  



  دي دي مش مزهلات. مش معجزات. ده ما بعد المعجزات يا جماعة تعالوا شوفوا كده ازاي الناس دي حفظت. سيدنا هود وهو واقف قدام عادل اولى. ها تخيلوا امريكا كده واحد واقف في وش امريكا لوحده بقى. واحد سيدنا هود
  -
    
      00:21:16
    
  



  فبيقولوا له هات لنا بينة. قال له هد النبي الوحيد اللي ما جابش معجزة. قال لهم انتم عارفين المعجزة بتاعتي ايه؟ المعجزة بتاعتي اعلى ما تستطيعوا انكم تعملوه اعملوه ومش هتقدروا وعجزوكم انكم تعملوا في اي حاجة هو معجزتي. حفز الللهود كان هو معجزة هود. بيقول لهم فكيدوني جميعا كلكم
  -
    
      00:21:31
    
  



  المتين واربعين مليون كلكم كده اتلموا مع بعض كده جميعا. استنوا بس سم لا تنزرون. ما تدونيش نص ساعة احاول اهرب ولا ولا اعمل حاجة ولا اتحصن ولا استخبى حالا حالا يلا اهو انا واقف اهو مستنيكم. اني توكلت على الله. انا مش معي قنبلة نووية هارميها قدامكم. انا مش معي قنبلة هيدروجينية ولا معي
  -
    
      00:21:51
    
  



  اسلحة بيولوجية ولا معي آآ حاجات كيماوية اني توكلت على الله ربي وربكم. ما من دابة الا هو اخذ بناصيتها. نصية اللي متمرد عليك بايد الله. ناصية مراتك اللي مبهدلاك في ايد الله. نصية ابنك اللي بيشرب مخدرات في ايد الله. ده صيت صاحبك اللي هاجرك فيه
  -
    
      00:22:11
    
  



  الله نصية شيخك في ايد الله ما تتوكلش على شيخك انك توصل لربنا. اتوكل على ربنا. نصية مدير شغلك اللي مبهدلك في ايد الله اه نصية رئيس القسم اللي مش راضي انه يعديك من الماستر ولا من الام دي في ايد الله. ناصية مدير الشغل ناصية
  -
    
      00:22:31
    
  



  ناصية الدنيا ناصيتك انت وانت ماشي غلط ونفسك تمشي صح في ايد الله. اني توكلت على الله. حفز بايه ؟ باني توكلت على الله تعرفي يبقى ده سبب حفزك تعالوا بقى شوفوا سيدنا محمد. واقف قدام ابو جهل وابو لهب والنضر ابن الحارس والاسود ابن عبد يغوث. وعقبة ابن ابي معيط واقف قدامهم كلهم
  -
    
      00:22:51
    
  



  لام امية ابن خلف بيقول لهم الهم ارجل يمشون بها؟ ام لهم ايد يبطشون بها؟ ام لهم اعين يبصرون بها؟ ام لهم اذان يسمعون بها انت صفر انتم والالهة بتاعتكم. قلدوا شركاءكم ثم كيدوني فلا تنظرون. انا واقف لكم اهو. انا واقف في صحن الكعبة. ليه يعني معك ايه؟ ان وليي
  -
    
      00:23:11
    
  



  الله الذي نزل الكتاب. وهو يتولى الصالحين. ربنا مش هيسيبني. وكيلي مش هيسيبني. الاية التالتة المزهلة اية سيدنا نوح بقى في سورة يونس واتل عليهم نبأ نوح نبأ دي الانباء يا جماعة دي الانباء دي الاخبار العظيمة. النبأ هو الخبر الذي يشغلك عن كل ما سواه. ازا
  -
    
      00:23:31
    
  



  سمعتم هي دي الانباء مش المجريات الدنيوية واتلو عليهم نبأ نوح. اذ قال لقومه يا قوم ان كان كبر عليكم مقامي لو وقفتي في العبادة كبرت عليك ومش قادرين تستحملوها وتذكيري بايات الله. والجولات الدعوية اللي انا قاعد اشتغل فيها ليل نهار دي ما عدتوش
  -
    
      00:23:51
    
  



  عايزين تستحملوني يا قومي ان كان كبر عليكم مقامي وتذكيري بايات الله. فعلى الله توكلت فاجمعوا امركم اجتمعوا كلكم. ثم لا يكن امركم عليكم غمة. طب انتم ليه؟ تبقوا يعني يعني قاعدين مهتمين وقاعدين في غم بسببي. ليه يبقى امركم
  -
    
      00:24:09
    
  



  عليكم زي الغمام كده اللي بيعمي بيفصل ما بين البشر ونور الشمس. ليه تبقوا محتارين في امري ثم لا يكن امركم عليكم غمة ثم اقضوا الي ولا تنظرون. انا واقف
  -
    
      00:24:29
    
  



  تعالوا بقى وروني هتعملوا في ايه. انت متخيل ليه اني توكلت على الله فان توليتم فما سألتكم من اجر. انا لا خايف منكم من حاجة ولا طمعان فيكم في حاجة. انا وكيل الله في الرغب والرهب
  -
    
      00:24:39
    
  



  وكيل الله في الخوف والرجاء سيدنا ابراهيم. سيدنا ابراهيم يا جماعة الناس دي والله معجزة. اما بقرأ سورة مريم عقلي بيتوه. انبياء سنة صفر ميلاديا ازاي ما ازاي نجوا ازاي عدوا واباطرة العالم وجبابرة العالم وفراعنة العالم كلهم بكل امكانياتهم وجيوشهم واسلحتهم
  -
    
      00:24:56
    
  



  انتم عايزين يموتوهم زاروني اقتل موسى. زاروني النمرود كان مصمم يقتل ابراهيم. امبراطور الدولة. مصمم يقتل امه وابوه نفسهم باعوه. وسابوه الستات كانوا بيحطوا النزور حطب في النار اللي هيولع فيها ابراهيم. ايدوه. حطوه في المنجنيق وهو ما بيبطلش حسبي الله
  -
    
      00:25:16
    
  



  ونعم الوكيل. قال رسول الله صلى الله عليه وسلم اخر ما قاله ابراهيم قبل ان يلقى في النار حسبنا الله ونعم الوكيل. وتالله لا ان اصنامكم بعد ان تولوا مدبرين فجعلهم جذاذا فرمها الا كبيرا لهم لعلهم اليه يرجعون. عارف ان هم يرجعوا له
  -
    
      00:25:36
    
  



  وسايب واحد عشان هو مرتب كل حاجة. شف شف التوكل عمل فيه ايه. قالوا من فعل هذا بالهتنا. انه لمن الظالمين. قالوا سمعنا فتى اذكروا يقال له ابراهيم اسمه جه في التحقيقات. اسمك اتلقط خلاص يا عم ما انا عارف. يا عم انا اصلا مستني اللحزة اللي هيبعتوا لي فيها. ده انا اللي مرتب
  -
    
      00:25:56
    
  



  الموقف كله اصلا. يعني ابراهيم عمل التراك واهل الباطل مشوا فيه. الوقتي اهل الباطل بيعملوا التراك. واهل الدين بيمشوا فيه. شفتم التوكل بيعكس الاية ازاي؟ وبيعمل ازاي؟ لما جم بقى اقبلوا اليه يزفون. بلد كاملة جاية ترتعش عليه. قالوا اانت فعلت هزا ضبط واحضار
  -
    
      00:26:16
    
  



  اانت فعلت هذا بالهتنا يا ابراهيم؟ ائتوا به على اعين الناس بقى لعلهم يشهدون. وقدام الدنيا كلها المحاكمة اتعملت. قال بل فعله كبيرهم هذا. هو رتبها فاسألوهم ان كانوا ينطقون. لا اله الا الله. فرجعوا الى انفسهم زلزلهم. قالوا انكم انتم الظالمون ثم نكثوا على رؤوسهم
  -
    
      00:26:36
    
  



  قد علمت ان هؤلاء ينطقون الادعية العظيمة دي. ما تتكلمش مع البشر الحقرة اللي زينا. قال افتعبدون من دون الله. ما لا ينفعكم شيئا ولا يضركم اف لكم ده انتم عقيدتكم يا اخي! ريحتها وحشة يا اخي! ده انتم عقيدتكم! يا اخي اف لكم ولم تعبدون من دون الله! افلا تعقلون! ما فيش مخ
  -
    
      00:26:56
    
  



  قالوا حركوه. خلاص ولعوا فيه. وانصروا الهتكم ان كنتم فاعلين. هو الوكيل بيسيب حد؟ هو الوكيل فيه واحد في هي دي حصلت فعلا حقيقة. حقيقة يعني واحد معروف آآ في السعودية آآ كان عنده ارض كده مزرعة ففيه حمار. حمار غلبان كده مسكين كل يوم
  -
    
      00:27:16
    
  



  عايز ييجي ياكل شوية برسيم المزرعة فيقوم طارده ييجي ياكل يقوم طرده فالراجل عديم القلب في الاخر يعني طبعا اهل الحجاز اهل فضل وخير ولكن هزا الرجل يعني نزع منه الرحمة والدين. فقام رابط الحمار في العربية بتاعته وقام ماشي بها لحد ما قطع الحمار حتت. روح بيته لقى الناموس ملك
  -
    
      00:27:36
    
  



  قام جايب قزازة آآ بتاعة مبيد حشري قعد كل ما يرش الناموس يزيد. كل ما يرش البعوض يزيد. كل ما يرش البعوض لحد ما خلص كمية رهيبة. سبحان والله العزيم بيولع حاجة القصة دي حقيقية. بيولع حاجة لمكان كله ولع اتفحم. ما فيش حتة فيه ما اتفحمتش. زي ما ما فيش حتة في
  -
    
      00:27:56
    
  



  حمار المسكين ده وشفتم ربنا شفتم ربنا ممكن سبحانه وتعالى يعني يعني الله سبحانه وتعالى شفتم ربنا سبحانه وتعالى لما بيعتدى حتى على بهيمة فما بالك بقى لما يعتدى على ولي من اولياء الله. قالوا حرقوه وانصروا الهتكم ان كنتم فاعلين. قلنا يا نار كوني بردا وسلاما
  -
    
      00:28:16
    
  



  فمن على ابراهيم وارادوا به كيدا. فجعلناهم الاخسرين ونجيناه ولوطا الى الارض التي باركنا فيها للعالمين. ووهبنا له اسحاق ويعقوب طوبى نافلة وكلا جعلنا صالحين. وجعلناهم ائمة ايه في ايه! سيء العطاءات بقى الوكيل. الوكيل الوكيل سبحانه وتعالى. ونعم
  -
    
      00:28:36
    
  



  فالوكيل ونعم الوكيل. انا عايز اكمل ولكن يعني يعني هنكمل المرة الجاية يا جماعة. هنكمل في نفس المعنى اللي انا اتكلمت فيه دلوقتي. فكرة ونعم الوكيل. الوكيل عمل ايه الوكيل عمل للي توسل اليه ايه؟ السيدة عائشة لما قالت حسبي الله ونعم الوكيل ربنا انزل ايات براءتها. يعني ايه الوكيل؟ مش هيسيبك ابدا ابدا ابدا
  -
    
      00:28:56
    
  



  ومش هيتخلى عنك ابدا ابدا ابدا يا وكيل. يا وكيل وكلناك في توسيع ارزاقنا. يا وكيل وكلناك في تفريج كروب قرباتنا. يا وكيل وكلناك في هداية قلوبنا. يا وكيل وكلناك في قضاء ديوننا. يا وكيل وكلناك
  -
    
      00:29:17
    
  



  ففي اسعاد قلوبنا. يا وكيل وكلناك في شفاء امراضنا. يا وكيل وكلناك في سقينا طعامنا يا وكيل. وكلناك في شفاء ابنائنا. وكلناك في بركة مستقبل اولادنا. وكلناك في توسيع بيوتنا
  -
    
      00:29:37
    
  



  وكلناك في تحقيق احلامنا وطموحاتنا. وكلناك في دنيانا وديننا يا وكيل يا نعم الوكيل حسبنا الله ونعم الوكيل. حسبنا الله ونعم الوكيل. حسبنا الله ونعم الوكيل. سبحانك اللهم وبحمدك
  -
    
      00:29:57
    
  



